
VANLALNUNPUII HMAR
Editor

FOREST MINISTER HOVIN 

70th NATIONAL WILDLIFE WEEK, 2024 HMANG

3rd October, 2024 chawhma dar 11 khan I&PR Conference Hall, Lianchhiari 
Rûn, Aizawlah Pu Lalthansanga, Environment, Forests & Climate Change 

Department Minister hovin 70th National Wildlife Week, 2024 hawn a ni.

	 Khuallian chuan Mizorama thil awm reng reng hi hmangaih tura chahin kan 
sakhua Kristianna nen pawh a inzawm tlat avangin kan ramngaw leh nungchate 
kan humhalh sauh sauh a pawimawh a ni. An tel lo chuan kan dam khawchhuak 
thei dawn bik lo a ni tih hre tlang ang u a ti. Kan thupui nungchate nena chênho         
tih chu a pawimawh êm êm a. Nungchaten min mamawhna aiin kan mamawhna a 
sang zawk a, an tel lo chuan thing leh hnim \o tam tak hian awmzia a nei lo a, kan 
ram leilung \hat leh \hat loh thlengin a nghawng a ni a ti. Kan thlaite ei chhe \hin 
mah se an tel lo chuan kan thlaite hi a \ha thei tak tak chuang lo a, dan palzûtna 
avanga nungchate'n an tuar \hin chu a pawi em em a, danin a phal bak sumdawn 
nana kalpui \hin chu kan hnualsuat a, kan sim a ngai tak zet a, dan palzûtna do tur 
hian department chauh ni lovin kan tlawmngai pawlte nen kan \an ho a ngai tak 
zet bawk a ni a ti. 

	 Forest Minister chuan ramsa pel chingte chuan sim a, an awm ang anga awmtir 
mai chu ramsa humhalhna \ha ber a nih thu sawiin an chenna ramngaw tichereu lo 
tur leh ei leh bar kan zawnna kawngah pawh nungchate chunga zahngaihna lantir 

Kum 2024 hi an chhinchhiah dan chuan 
khaw lum ber kum a ni, an ti a. Keini 

ramah pawh thlasik a nêp sâwt ta hle mai. 
Nipui lo thlengin han thaw ta se eng tak ang 
dawn maw. United State-ah chuan kum 
tawp ruai-ah ramhnuai kângin namen lo-in 
mipui a ti buai a, chênna in tam tak a kâng 
ral a, nunna hial chân pawh an awm nual 
mai. Ralkhat a\ang pawhin a rapthlakzia thu 
hahîpin kan lo sawi ve a nih hi.

	 Hei hi khawvel hmun dang leh kan 
ramah ngei pawh hian thleng thei reng a ni 
a, vanneihthlak takin kan la pumpelh hram 
hram hi kan nihlawh hle a ni. Mizoram 
bikah hian ramhnuai/thing leh mau hmun 
chu kan nei zau viau a, mahse thlawhbaw 
ram mai a nih hlawm avangin khua a lo \
hâla a lo ro hian kângmei chhuah hlauhawm 
takin a awm fo \hin. Chuvangin mi tin 
kângmei tichhuak thei lakah kan fimkhur a 
ngai em em reng mai.

	 Chuvangin mahni awmna hmun \heuh-
ah mi dangte zirtirtu kan nih a, kangmei 
hlauhawmzia leh a nghawng pawi theihzia 
hi nasa taka mipui vantlâng zingah bâng 
lova kan sawi reng a \ul a ni. Ramngaw siam 
harsatzia leh mit khap kâr leka chhe thei a 
nihna hi i hre nawn leh fo \hin ang u.

tura chahin kan nungchate chenna kan humhalh chuan kan 
chenna ram a nawm zawk dawn bakah kan eizawnna kawngah 
pawh min puih dawn thu a sawi a. A Week chhung chauh ni 
lova kumtluana ramngaw leh nungchate humhalhna kawnga     
\an la thar turin Zoram mipuite a sawm nghal bawk a ni.

	 He hunah hian Pu Ashok Kumar Biswal, IFS, PCCF 
chuan keynote address pein \hangtharte'n Mizoram ram 
nuam tak leh ramngaw leh nungchate tamna thlahtute a\anga 
inrochun chu lâwm tak chunga enkawl chhunzawm zel tura 
kalkhawmte chahin chhuan lo la awm zel tur tan rochun tlak 
hnutchhiah turin a chah a. Mizoram chu India ramah ramngaw 
(forest cover percentage) a ram zau zawng a\anga teha a sâng 
ber dinhmun 84% lai a ni chu lawmawm tiin chhawm nung 
zel turin a fuih bawk. Pu Agni Mitra, IFS, Field Director, 
Dampa Tiger Reserve chuan Wildlife of Mizoram, Values, 
Conservation Issues & Way Forward tih thupui hmangin a 
lem nena entirin kalkhawmte zirtirna a pe a. Tun dinhmunah 
Mizoramah Protected area 11 neiin Sahel ei chi (Carnivores) 
10 kan neih mek thu a sawi.

	 Kumin National Wildlife Week thupui hi "Wildlife 
conservation through Co-existence" (Inngeih taka khawsa tlang 
chunga nungcha humhalh) tih niin Wildlife Week hian 
October Ni 8 thleng a awh a ni.

	 Minister hian National Wildlife Week puala buatsaih 
Slogan, Photography leh Painting competition lawmman a 
sem nghal a, lawmman dawngtute chu –

SLOGAN WRITING COMPETITION 

Primary Section-ah 

1.	 Vivienne Dinsangi, Noah's Foundation School, Chaltlang
2. 	 R. Biakhlupuii, L.R.D New Life School
3. 	 Lalremtluangi, St. Mary's School

Middle Section-ah
1. 	 Lalduhzuala Varte, Noah's Foundation School, Chaltlang
2. 	 Carolyn Lalruatfeli, Presbyterian English School, Tuidam 
3. 	 Lalngaihawma, Rohmingthangi Memorial School,
	 (Rajiv Nagar), Synod Home Mission North

PHOTOGRAPHY COMPETITION-AH
Wild Animals and Birds of Mizoram:
1.	 Johny Lalhruaitluanga, College Veng, Aizawl.
2.	 Tlauliana, Kulikawn, Aizawl
3.	 PC Lalngaihzuala, Mission Veng, Aizawl

Natural Landscape Depicting the Beauty of Mizoram:
1. 	 John Lalhruaitluanga, Champhai Vengthlang
2. 	 Thanliana Hauhhnar, Zonuam, Aizawl 
3. 	 Zarzoliana, Dinthar, Aizawl

PAINTING COMPETITION-AH 
1. 	 H. Malsawmdawngzuala, St. Paul's HSS.
2. 	 Lalhmangaihdawngi, Govt. Mizo School
3. 	 Lalnuntluanga Ralte, St. Paul's HSS

	 Painting leh Photography-a lawmman latute thlalak leh 
lemziak hi hemi ni vek hian I&PR Art Gallery-ah pho chhuah 
nghal a ni a, kalkhawmte hlut a hlawh hle nghe nghe a ni. 

	 He hun hi Pu H. Lalengmawia, IAS, Commissioner & 
Secretary, EF&CC chuan kaihruaiin kalkhawmte lawmna thu 
a sawi a. Pi Margaret Lalramchhani, IFS, DCF (WL) Aizawl 
chuan lawm thu a sawi a. Ramngaw leh nungcha humhalhtu 
pawl hrang hrangte, Forest Official-te bakah sâwm bikte he 
hunah hian an tel a ni.

	 He hunah hian heng mi thiam pathum, Pu 
Rongura Hrahsel, MFS(Retd), Mission Vengthlang, Dr K. 
Vanlaldinpuia, Assistant Professor, Pachhunga University 
College-a mi leh Pi Lalnunhlui, Govt Advocate, Gauhati High 
Court, Aizawl Bench-ten Ozone chungchang kawng hrang       
\heuhin bengvarthlak leh ngaihnawm takin an sawi.

	 He hun hmangtu mipui kalkhawmte hi Ozone 
venhimna kawnga hma la turin an intiam a, Ozone tichhetu 
hmanraw hrang hrang laka fihlim tum tur leh kan chenna 
leilung hi chhenfakawm zawk a nih theih nana \an la \heuh 
turin thu an tiam bawk. World Ozone Day hmanna hi Pi 
Vanlalnunpuii Hmar, DFO, Forest Extension Division chuan 
lawmthu sawiin hun a khâr a ni. 

KOLASIB-AH NATIONAL WILDLIFE WEEK HMAN A NI

Environment, Forests and Climate Change Department, 
Kolasib Forest Division-te buatsaihin 3rd October 2024  

khan St. Joseph's Parish Hall, Venglai Kolasibah National 
Wildlife Week hman a ni.

	 India ram puma kum tina hman \hin – Ramngaw 
leh Nungchate humhalh inzirtirna hapta 'National Wildlife 
Week' chu a vawi 70-na atan hman a ni a. Kolasib District-
ah chuan 'Wildlife Conservation through Co-Existence' 
tih thupui hmangin National Wildlife Week hi hman a 
ni. Pu Vanlalzarzoliana, Range Officer, Central Forest 
Range, Kolasib chuan he hun hi kaihruaiin Ramngaw leh 
Nungchate humhalh hna chu mi tin mawhphurna a nih thu 
a sawi a. Nungcha leh ramngaw humhalh kawnga Sawrkar 
hmalakna a hlawhtlin theih nan mipuite \angrual zel turin a 
sawm nghal bawk.

	 He hunah hian Pu Christopher J.Z. Lawlor, Associate 
Professor, Govt. Kolasib College leh Kolasib District-a 
Honorary Wildlife Warden ni bawk chuan Kolasib-a National 
Wildlife Week thupui 'Wildlife Conservation through Co-
Existence' sawi zauna hun a hmang a. 'Ecosystem' leh 'Bio-
diversity' chungchangah zirtirna pein, khawvela thil siam 
zawng zawngte an inmamawh tawn vek dan zirtirna  a pe a. 
Pu Christopher-a chuan mihringte chu khawvela thil siamte 

zingah finna, thiamna leh theihna ngah bik kan nihna angin, 
khawvel enkawl a; ram nuam siam hi mihringte mawhphurna 
a nih thu a sawi a. Pathianin mihringte khawvela a dah chhan 
pawh A thil siamte enkawl turin a ni tih hria a, Ramngaw leh 
Nungcha humhalh hi ringtu nuna bet tlat a ni tih kan hriat 
a pawimawh em em a ni, a ti. 

	 Pu Thanliana Hauhnar, ACF, Kolasib Forest 
Division pawhin he hunah hian Ramngaw leh Nungchate 
humhalh pawimawhna sawiin,  mihring leh thil nung 
dang zawng zawngte chên ho theih dan chungchang a sawi 
a. 'Wildlife Conservation through Co-Existence' thupui 
hmangin 'Ecological Balance' leh 'Food-Chain' leh 'Food-
Web' chungchang zirtirna  a pe bawk.

	 Kolasib-a National Wildlife Week hmannaah hian 
Nungcha leh Ramngaw thlalak chi hrang hrang mipuite 
hmuh theih tura chhawp chhuah a ni.

	 He hunah hian St. John's Higher Secondary 
School leh C. Zakhuma Higher Secondary School zirlai leh 
zirtirtu \hahnem tak telin, zirlaite hian National Wildlife 
Week Programme pual hian Extempore Speech hmanga 
intihsiakna an nei nghal a. Intihsiaknaa ti \hate pualin 
lawmman siam niin Pu Zirsangliana, HA, Kolasib Forest 
Division chuan lawmman a sem a ni.

Ramsa humhalhna dan bawhchhetu Jail-ah

	 Ni 18.11.24 chawhnu lama Khamrang VC hnen 
a\anga savawm kut bâwr ni ngeia hriat uiin khawlaia a 
rawn put chhuah thu report an dawn bawhzuiin RO, 
Kawnpui Forest Range leh a staff-te'n an chhui zui hnuah 
he thil hi Khamrang Railway Station bungraw venga 
duty Vanlalrawna, Khamrang School Vengin 17.11.2024 
(Inrini)  Savawm (Asiatic Black Bear) a kah kut bâwr ngei 
nia hriat a ni a. RO, Kawnpui, Pu Lalmuankima leh a 
staff te'n investigation tih \ul leh tih theih ang ang an tih 
hnuah, amah Pu Vanlalrawna, Khamrang hi 20/11/2024 
hian CJM, Kolasib District Court, Pi Cacy hmaah hruai 
(produced)-in Criminal Complaint thehluh a ni a.  Thil 
ti sualtu (nia puh) hi District Jail, Kolasib-ah dah luh 
nghal a ni.

	 Asiatic Black Bear, (Ursus tibetanus) hi WPA, 
1972 (as amended in 2022)-ah Schedule I ramsa niin 
heng ramsate humhalhna dan bawhchhetu chu kum 
thum aia tlem lo jail tantir leh Rs 25,000 chawitira hrem 
theih an ni.

AR RAMAH THING CHI HRANG 480 A AWM

Centre for Environment & Social Justice (CESJ)-in 
Aizawla Assam Rifles ram chhunga thing chhiarpui 

leh zir chianna, 'Tree Inventory & Carbon Storage of Assam 
Rifle Campus, Aizawl, Mizoram' tih lehkhabu an buatsaih 
chu Chief Minister Lalduhoma'n December 7, Inrinni 
zing khan Hyve City Hall-ah a tlangzarh. Aizawla AR 
ramah thing chi hrang 480 a awm tih tar lan a ni. CEJS 

bultumin AR ram leh a chhunga awmte chu Mizoram 
University Forestry Department-a research scholar PC 
Zothanpuii leh Michael Lalramdingliana-te'n an zir 
chiang a ni.

	 PC Zothanpuii tarlan danin, AR ram chhungah 
hian thing chi hrang hrang 480 an chhinchhiah a, chûngte 
chu species chi hrang 80, family 31 leh general 59 a ni a; 
hengte hian carbondioxide (CO

2
) 5,766.73 mg/ha vel a 

hip lut anga chhût a ni.

	 Thing/thlai awm zinga chi 71 chu ei leh in 
leh ramhmul damdawi atan hman theih a ni a, 14 chu 
environment siam \hat theihnaa puitu a ni. Thing 29 
chuan nunphung atan hlutna a pe a, pasarih chu ecosystem 
hnathawh dangte pui thei chi a ni bawk.

	 Chief Minister chuan, khawvelin hmasawnna 
kumhlun (sustainable development) a ngaih pawimawh 
thu sawiin, "Development eng pawh ti ila, a kumhlun 
tur a ni a, a daih rei tur a ni. Tehna hrang hranga pakhat 
chu eco friendly a ni tur a ni tih a ni a, environment tana 
\ha lo a ni tur a ni lo," a ti a; hmasawnna kumhlun zawk 
a awm theih nan department hrang hrangte project an 
centralise vek thu leh ram a tihchhiat dan tur an thlir 
hmasak thu a sawi.

	 Pu Lalduhoma chuan, hmasawnna hna thawhna 
turah ramin a hlâwkpui dan tur, leh environment bûk 
thiam a \ul thu a sawi a, "Hmasawnna kan tih dawn 
chuan a man kan pek a ngai ve. Kawng nei loin kan awm 
thei lo a, a man kan pek ngai chin a awm. A dim thei ang 
bera kan chêt zel a ngai. Chûngte chu kan sawi ho zel 
ang," a ti.

	 CESJ Treasurer Saizampuii Sailo kaihhruai 
lehkhabu tlangzarhnaah hian Environment, Forests 
& Climate Change Minister Lalthansanga leh CESJ 
Working Chairman Pi Vanramchhuangi te pawhin thu 
an sawi bawk.

	 Pi Vanramchhuangi chuan, CESJ ngaihdanah 
chuan environment humhalh lam hmasa ber se an tih thu 
a sawi a, "Hmasawnna hi environment tichhe lo thei ang 
berin, environment humhimna dante zawm tlat chungin 
thawk ila kan duh,” a ti.

SAZA KAPTUA PUH MI PALI JAIL-AH DAH AN NI

Divisional Forest Officer (DFO), Darlawn Forest 
Division chuan November 28, Ningani khan 

Mizoram State Animal – Saza kaptua puhin mi pali an 
man a, court-a hruai an nih hnuah jail-ah dah an ni.

	 Darlawn DFO PC. Lal\anpuia hnen a\anga thu 
dawn danin, saza kaptua puhte hi T. Lal\anpuia (56), 
Lalhmangaihtluanga (40), Lalramchhunga (42) leh 
Lalbiakhluna (48), Sawleng khua vek an ni. An pali hian 
saza kâp a, a sa \henkhat hralha, a la bâng eia puhte an ni 
a; anmahni chuan sa tlaw chhar angin an insawi thung.

	 DFO leh staff-te'n ngun taka an chhui hnuah 
nungcha humhalhna dan an bawhchhe ngei nia hriain 
November 28 khan an man a, hemi ni vek hian Aizawl 
District Court-ah hruai niin, court thu angin jail-ah dah 
luh an ni.

	 Mi palite hnen a\ang hian saza sa chhum hmin 
sa kg 3.45 leh a kawchhung kan hmin sa gram 200 man 
a ni a, chungte chu magistrate thupek angin nimin khan 
hâl a ni.

	 Thu dawn danin, saza hi nungcha humhalhna 
dan hnuaiah venhimna sâng ber (Schedule-I) hnuaia 
awm a ni a, tih hlum, a sa ei leh lei/hralh bakah, tih hlum 
tuma veh/pêl khap a ni.

	 Dan bawhchhiate chu thiam loh chantir an nih 
chuan kum 3-7 chhung lung in tân leh Rs 25,000 aia 
tlem lo chawitir theih an ni.

SAZA KAPTU MAN

Date 2, 2024(MSR): Date 30.11.2024 (Inrinni) 
khan Wildlife (Protection) Act, 1972 (Nungcha 

humhalhna dan) bawhchhia a Silai hmanga Saza kap 
hlumtu a puh, Pu Lalrinpuia S/o Burmathanga, Sairang 
Vengsang chu EF&CC Depatment hnathawktuten manin, 
ni 01.12.2024 khan Central Jail-ah dah luh nghal a ni.

	 Date 28.11.2024-a report an dawn bawhzuiin 
Aizawl Wildlife Division, Officer leh Staff te chuan chhui 
zui zelin Buichali bazar-ah Ramsa leh sava a rêp leh a 
hring an man a. A hnuah Saza kaptua puh, Pu Lalrinpuia 
S/o Burmathanga, Sairang Vengsang chu ni 30.11.2024 
(Inrinni) khan manin a sa zawrh tura a pek chhuah Saza 
sa Kg 5 vel leh a kahna silai (SBBL Gun) chu an man tel 
nghal bawk a ni. 

	 Pu Lalrinpuia hi Sairang Forest Range Office-ah a 
statement lak fel a nih hnuin Aizawl lamah phurh chhoh 
a ni a, ni 30.11.2024 zan hian Aizawl Police Station 
Thana lamah dah niin, a tuk ni 1.12.2024 (Pathianni) dar 
2:15 pm khan Judicial Magistrate 1st Class Pi Lianmawii 
Hauhnar hmaah hruai a ni a, tlai lam dar 3:30 velah 
Central Jail lamah dah luh a ni. 

	 Tin, Saza sa man hi \awih chhe thei a nih avangin 
Magistrate chuan hal ral phalna a pe nghal bawk.

	 Hemi chungchanga thuchhuah a siamah DCF, 
Aizawl Wildlife Division chuan, Saza hi Mizoram State 
Animal a nih piah lamah Wildlife (Protection) Act 1972 
hnuaiah Schedule I ramsa a ni a, a tihlumtu chu a rei 
lo berah kum 3 (kum 7 thleng pawh sei theih) chhung 
Lung In tan leh Rs 25,000 aia tlem lo chawitira hrem 
theih emaw, a pahniha hrem kawp theih a ni. Kan ram 
rohlu kan nungchate hi humhalh a \ul êm êm a, a sa 
zawrh emaw a sa kawlte, satlaw kan hmuh pawhin kan 
hawn a nih chuan Wildlife (Protection) Act, 1972 dan 
bawhchhiatna a ni. Mizo mipuite kan Ram rohlu, kan 
Nungchate min humhalhpui turin mi zawng zawng kan 
ngen a ni, tiin mipuite a ngen nghal.

Nungcha hmanga sumdawnna

Kum 2022 chhung khan Paris Airport-ah khuan 
zâwng lu ruh 400 dawn lai an man a. Heng zâwngte 

hi thah phal loh, humhalh ngai bik a ni nghe nghe. Heng 
zâwng lu ruhte hi Cameroon a\anga phurh a ni tlangpui 
a, USA lama thawn tur a ni. Hei mai bakah hian zâwng lu 
ruh leh ruh ro dang fel taka fun 100 lai an man tel bawk. 
Ramsa ruh leh vun etc hmanga sumdawnna hi a hluarin 
sum che vel pawh Euro tluklehdingawn 20 bawr lawih a 
ni hial mai. 

KUM 2023-2024 CHHUNGA MIZORAM STATE BIODIVERSITY 
BOARD HMALAKNA THENKHATTE

Mizoram State Biodiversity Board chuan kum 2023 atanga 
2024 chhung hian Mizoram chhunga Biodiversity 

Management Committee (BMC) hrang hrangte tan Capacity 
Building leh Training a buatsaih \hin a. Rural Development 
(RD) Block hrang hrang 10 hnuaiah BMC 100 te tan training 
program buatsaihin, heng hunah hian thil nung tinrengte 
humhalhna kawnga hmalak dan tur chungchangte, BMC te 
mawhphurhna leh tihtur te zirtirna pek \hin niin, Resource 
Person atan Dr. Lalneihpuia Chhakchhuak leh Dr. B. 
Malsawmkima, Mizoram State Biodiversity Board a\angin 
zirtirna an pe \hin a ni. Tin, BMC tinten a an tih tur pawimawh 
tak People’s Biodiversity Register (PBR) siam hna pawh thawh 
niin, Mizoram chhunga district hrang hrang hnuaia BMC 
100 te tan PBR siam \hat hna an thawk zo tawh bawk a. Tun 
dinhmunah hian Mizoram chhungah BMC 906 din tawh niin, 
PBR 225 siam \hata ennawn zawh tawh a ni bawk. 

	 Kum tinin May ni 22-ah International day for 
Biological Diversity hman \hin a ni a, kum 2023 Biodiversity 
day lawmna atan hian Mizoram Biodiversity Board chuan 
Aizawl khawpui chhunga High School zirlai naupangte tan 
Painting Competition a buatsaih a, Higher Secondary School 
zirlai naupangte tan Biodiversity Quiz Competition a buatsaih 
bawk a ni. Tin, Institute of Advanced Studies and Education 
(IASE)-a zirlaite  nena \angkawpin khawpui chhung then fai 
hnatlang neih a ni bawk a. Shemford Higher Secondary School 
zirlaite nen Chite lui then faina neih a ni bawk. Heng bakah 
hian Aizawl khaw chhehvela BMC hrang hrang – Sairang, 
Sairang Dinthar, Sihphir, Sihphir Venghlun leh Muallungthu 
te pawhin an khaw chhunga lui dung then faina hun an hmang 
bawk a. Mizoram Biodiversity Board buatsaihin Aizawl Zoo-
ah, Govt. Dinthar High School naupangte nen a huhova 
thingphunna neih a ni bawk a, thingkung 100 vel zet phun a 
ni.  Kum 2023 Biodiversity Day lawmna pual bikah hian PBR 
25 siam \hata ennawn a ni bawk.

	 National Biodiversity Authority (NBA) bultumin 
Mizoram Biodiversity Board chuan  State Biodiversity Board 
dangte nen a intlawhtawnna a buatsaih a. Mizorama BMC 15 
thlan chhuah a\angin BMC members 30 velte chuan Assam 
State Biodiversity Board, Meghalaya Biodiversity Board leh 
Sikkim Biodiversity Board te tlawhin, State Biodiversity Board 
leh BMC te hnathawh leh hmalakna hrang hrangte zirna hun 
an hmang a. BMC members kalte hian hlawkthlâk an tiin, 
thil \angkai tam tak an zir chhuahte chu Mizoramah pawh tih 
theih ve tur a nih thu an sawi a ni.

	 Kum 2024 Biodiversity Day lawmna pualin BMC 
thlanchhuah 15 a\anga members kalkawmte chuan Tlaizawng 
Park, Reiek leh Sailamah te thing phunna hun an hmang a. 
Thing \iak 100 vel zet phun a ni. Mizoram Biodiversity Board 
chuan World Environment Day 5th June 2024 denchhenin 
Kolasib leh Saitual District-ah Biodiversity Conservation 
Awareness Programme a buatsaih bawk a, heng hunah te hian 
BMC 10 thlan chhuah a\anga member-te chuan thingphunna 
hun an hmang bawk a. Thing \iak 100 vel phun a ni bawk. 
BMC members ten thing \iak an phun zawng zawngte hi 
Range Officers i/c Sairang, Sialsuk, Bukpui leh Saitual ten 
an tumsak bakah Pu. C.Lalsangpuia, BMC Chairman, Reiek 
pawhin a thing \iakte phal takin a phuntir bawk a ni.

	 Hetiang a ruka sumdawnna hian kan ram pawh 
a paltlang fo-in a rinawm. Chuti a nih chuan kan rama 
nungchate pawh dinhmun derthawng takah an awm a tih 
theih ang. Rannung \henkhat sava leh nungcha tê deuh 
zawk miin an kawl phei chu man a ni fo tawh tih pawh 

kan hre awm e. Hetiang chungchangah hian mi tinin tih 
tur kan nei, hetiang thila rinhlelhawm leh a ni ngei tih 
kan hria a nih chuan thuneitu hnai berah hrilh zel a \ha. 
Chu chu kan rama nungcha humhalhna \angkai tak chi 
khat a ni.

KHAWVEL LUM BER KUM A NI THEI DAWN

Kumin hi European Union hnuaia din 
Copernicus Climate Change Service (C3S) 

chuan khaw lum ber kum ni turin nimin khan 
an sawi a, hei hian nikuma a lum ber kum nia 
lo sawi tawh chu a lehpel dawn niin an sawi. 
Data an neih hrang hrangte chu Azerbaijan-a UN 
COP29 climate summit neih a nih hmaa tihchhuah 
an tum thu C3S chuan sawiin, ram hrang hrangte 
chuan climate change dona atana sum tih pun 
chu rem ti thei se an duh thu an sawi bawk a ni. 
C3S sawi danin kumin January a\anga October thleng 
khan khawvel lumna chu a sâng em em a, kum 2024 
chu khawvela khaw lum ber kum a nih ngei an rin 

thu sawiin, data an tlangzarh hunah phei chuan 
rin phâk bâk a nih theih hial thu an sawi bawk. 
C3S director Carlo Buontempo chuan kumina record 
thar a awm chhan tur \ha tak chu boruak inthlak 
danglam nasat vang a nih thu a sawi a, ‘khawmualpui 
hrang hrangah sik leh sain lum lam a pan chho zel a, 
hei hi kan zavaia kan vên tlân a ngai tawh a ni,’ a ti. 
Climate change dona atana sum tihpun an duh thu 
an sawi rual hian C3S chuan US President thlan thar 
Donald Trump chu an ngaihchan a nih thu an sawi 
a, a thuphunga sawipui hmasak hial chi ni pawha an 
hriat thu sawiin, US chu an ngaihdante \awmpui ngei 
tura an beisei lian tak a nih thu an sawi bawk.

ENVIRONMENT, FORESTS & CLIMATE CHANGE MINISTER-IN DAMPUI ‘S’ A CHHUNGKAW 6-TE HNENAH 
‘REALLOCATION FUND’ A HLAN

	 Ni 13 December, 2024 chawhma khan Pu 
Lalthansanga, Minister, Environment, Forests & Climate 
Change Department chuan a pisaah Thorang Wildlife 
Sanctuary chhunga Dampui ‘S’ khuaa chhungkaw 6-te 
hnenah ‘1st Installment of Reallocation Fund’ cheng nuai 
8 \heuh a hlan.

	 He huna tarlan danin Wildlife Protection Act 
1972 Section 26A hnuaiah Thorang tlang chu ni 23, 
April 2002 khan Wildlife Sanctuary-a pawm a lo nih tak 
avangin Dampui ‘S’ khuaah ‘National Rehabilitation and 
Resettlement Policy 2007’ hnuaia Option –I Reallocation 
Plan kalpui a lo ngai ta a. Wildlife Sanctuary \ha leh 
changtlung, ram ngaw leh nungchate \ha zawka humhim 
hna kalpui a nih theih nan he khuaa chhungkaw chengte 
insawn chhuahna turin zangnadawmna cheng nuai 10 zel 
ruahman a ni.

	 Kum 2011 khan Dampui (South) a\ang insuan 
chhuahna tur, Reallocation Plan kalpui tura ruahmanna 
siam a nih khan chhungkua 61 awm anga chhinchhiahte 
a\anga chhungkaw 44-te hnenah Reallocation Fund 
1st Installment hi pek chhuah a ni a. Kum 2014 khan 
chhungkaw 47 chuan 2nd Installment leh Final Installment 
hi an dawng a, hemi kum tho hian chhungkaw 6-te chuan 
1st leh 2nd Installment hi an dawn bakah kum 2015 khan 
chhungkaw 2 chuan dawng lehin Reallocation Fund chu 
chhungkaw 55 hnenah sem chhuah a ni ta a ni.

	 Chhungkaw 6, hetih hun laia insawn chhuak ve ta 
lote chuan insawn chhuah rem an tih tak avangin Deputy 
Conservator of Forest (WL), Aizawl, Thorangtlang 

Wildlife Sanctuary in-charged ni bawk chuan a \ul anga 
hma la chhunzawmin inremna \ha tak siam a ni ta a. 
Hemi ni hian heng inbiakna, thawh hona leh inremna 
avang hian Thorang Wildlife Sanctuary-a nungcha leh 
ramngaw humhalh kawngah hmasawnna nasa zawk a 
thlen ngei beisei a nih thu tarlan a ni a. Chhungkaw 6-te 
hnenah hian 1st Installment cheng nuai 8 \heuh Forest 
Minister hian a hlan bakah 2nd Installment cheng nuai 
2 pawh an insawn chhuah veleha pêk nghal theih tura 
ruahmanna siam lâwk tawh a ni. 

	 He ruahmanna cheng nuai 8 pêk a, an insawn 
chhuah fel hnua nuai 2 pek leh hi sawrkar leh chhungkaw 
6 tena inremna affidavit an siam hnan thlap a ni.

	 Pu Pee Lee Ete, IFS, Chief Wildlife Warden, 
Mizoram chuan he hun hi kaihruaiin Pi Margaret 
Lalramchhani, IFS, Deputy Conservator of Forest (WL), 
Aizawl chuan lawm thu sawina hun a hmang.	

Ni 17 December, 2024 khan Environment Forests & 
Climate Change (EF&CC) changtu Minister Pu 

Lalthansanga chuan Conservator of Forest (Eastern Circle) 
Auditorium, Champhai Bethel Veng leh Interpretation 
Center, Botanical Garden, Zotlang Hmun hlui a mi chu a 
hawng a. Champhai South bialtu MLA Lt. Col. Clement 
Lalhmingthanga chuan khual zahawm niin he hun hi a 
hmanpui bawk a ni.

	 Hawnna inkhawmah hian Pu Lalthansanga chuan 
Conservator of Forest (Eastern Circle)-in Auditorium 
leh Interpretation Centre-a nei thei chu lawmawm a tih 
thu a sawi a. Hruaitu hmasate hmalakna fakawm a tih 
thu sawiin, hmunhma enkawl kawngah \an lak a \ul tih 
a sawi bawk.

	 Pu Lalthansanga chuan ramngaw chu ram hnuk 
pawimawh tak pakhat a ni tiin, ramngaw humhalh tura 
khauh taka kal hi ram venhima kawng chi khat a ni, a ti a. 
Environment Minister chuan \hal tirah lui te an kang dêr 
tawh thu leh tui indaih lohna a nasat tial tial tur thu sawiin, 
tuihna humhalh chu chona lian tak a ni, a ti a. Ramngaw 
humhalh kawngah hian hmasawnna kaihhnawih pawh ni 
se, EF&CC phalna lo chuan kutthlak a theih tawh dawn 
loh tih sawiin, Minister chuan “Kan ram a kal dik dawn 
chuan dan a lal a \ul a ni,” a ti.

	 EF&CC Minister chuan Environment & Forest 
Department chu mipui tana ding an nih thu sawiin, an 
nihna hriat chian loh avanga hnawk emaw an ti \hin chu 
pawi a tih thu a sawi a. Forest kaihhnawih dan tam ber 
chu State Level-a thutlukna siam theih a ni lo a, sawrkar 
laipui leh ram pum huap thil a nih avangin mipuite 
hriatthiamna a ngen a ni.

	 Sericulture Minister ni bawk Pu Lalthansanga 
chuan Mizoram sawrkarin malsawmna tam tak a 
dawng tih sawiin, a vawi khat nan Sericulture Conclave 
Mizoramah neih a nih thu leh cheng vaibelchhe 13 zet pek 
an nih thu a tarlang a. Rubber Board of India hruaitute 
leh CM hmalakna zarah Chief Minister’s Rubber Mission 
tlangzarh a ni a, he scheme tihhlawhtlinna tur hian cheng 
vaibelchhe 27 ruahman a ni tih a tarlang bawk a ni.

	 Khual zahawm Champhai South bialtu MLA Lt 
Col. Lalhmingthanga pawhin thu sawiin, tui thianghlim 
awm zelna turin tuihna leh ramngawte humhalh a, 
ramngaw siam belh zel a ngai a ni, a ti a. Sawrkarin 

Krismas leh Kumthar vuakveta halpuah leh halmawi a 
khapna thupek chu zawm \heuh turin mi tinte a ngen 
nghal bawk a ni.

	 Conservator of Forest (Eastern Circle) 
Auditorium hawnna inkhawm hi EF&CC Complex 
Champhai Bethel Vengah neih a ni a. Pu AK Biswal, 
Principal Chief Conservator of Forest (PCCF) chuan he 
hun hi a kaihruai a. Pu Lalbiakchama Chawngthu, DFO 
Champhai chuan technical report pein, Pu Pee Lee Ete, 
Conservator of Forest (Eastern Circle) chuan lawmthu 
sawiin hun a khar a ni.

	 Interpretation Center, Botanical Garden, Zotlang 
Hmun hlui hawnna hi Botanical Garden-ah neih a ni a. 
Pu K. Lalhmangaihzuala, Jt. Secretary, EF&CC chuan he 
hun hi a kaihruai a. Pu Lalbiakchama Chawngthu, DFO 
Champhai chuan technical report pein, Pu Pee Lee Ete, 
Conservator of Forest (Eastern Circle) chuan lawm thu 
sawiin hun a khâr a ni.

EF&CC Minister-in Champhaiah Conservator of Forest Auditorium leh 
Interpretation Center a hawng

	 Conservator of Forest (Eastern Circle) Audi-
torium, Environmental Forest & Climate Change 
Complex, Champhai Bethel Venga mi hi Maintenance of 
Forest Fund 2023-24 hnuaia sum cheng nuai 44 hmanga 
sak a ni. July ni 10, 2024 khan sak \an niin, December 
ni 12, 2024 khan sak zawh a ni. A building hi a dung 
feet 72, a vang feet 39 niin square feet 3,528 a zau a ni 
a, Auditorium, Meeting Room leh inthiarna te a awm a. 
Training, Awareness Campaign leh meeting neihna tura 
ruahman a ni.

	 Interpretation Center, Botanical Garden, Zotlang 
Hmun hlui a mi hi Maintenance of Forest 2023-24 hnuai 
sum cheng nuai 40 hmanga sak a ni a. Zotlang Botanical 
Garden hi June ni 2, 2022 khan a lungphum phum a lo 
ni tawh a ni.

	 July ni 1, 2024 khan sak \an a ni a, December 
ni 10, 2024 khan sak zawh a ni.  Building hi a dung 
feet 50 a sei, a vang feet 40 niin, square feet 200-a 
zau a ni. Interpretation Center ah hian Conference 
Hall, Mini Museum, office leh inthiarna te a awm a. 
Department hotute chuan fur ruah tui a tam avang 
leh a sakna hmun hi tlang chhipa awm a nih avangin, 
bungraw lak leh phurh kawngah harsatna tam tak an 
tawk tih sawiin, tluang taka sak zawh a ni ta chu an 
lawm thu an sawi bawk a ni.

Krismas Ni-ah Savawm bo a haw

Aizawl Sahuan a\anga savawm chhuak chu thla 8 ral 
hnuah sahuan bulah bawk 25.12.2024 zingkarah 

man a ni.

	 DCF (Wildlife) Margaret Lalramchhani, IFS sawi 
danin, he savawm hi Thawhlehni (December 24) vel a\
ang khan sahuan bulah a rawn inlâr leh tih an camera dah 
a\angin an hmu a, a manna tur thir bawmah chaw chahin 
Nilaini zing (December 25) khan bawmah hian an khalh 
lut thei ta a ni.

	 Kumin March thla chhoa thli leh ruah thawkin 
Aizawl Zoological Park chhehvela thing leh thingzar a 
titlu nual a, April zinga thli leh ruah thawk leh chuan 
savawm dahna chhungah thing a ti tlu a, he thing tlu hi 
savawm pakhat chuan zawhin a chhuak ta nia hriat a ni.

	 Man tumin Forest department chuan theihtawp 
chhuah mah se, man hleihtheih a ni loa, mi kut palh a 
tuar nia ngaih theih tein a awm bawk.

	 Hetih lai vel hian mipui him zawkna atan sahuan 
pawh ni 13 chhung vel khâr phah a ni.

	 A chin chhui zui reng mah se, a hnu lamah chhui 
hleihtheih a ni ta lo a, hmuh leh pawh an inbeisei ngam 
tawh loh hnuah tun hnai khan sahuan bulah hian rawn 
inlâr lehin an lo man thei ta a ni.

Saphu Chi Thar Hmuchhuak

Zoological Survey of India (ZSI) chuan Saphu chi 
(species) thar an hmuchhuak a, Indo-Burmese 

pangolin (Manis indo-burmanica) tiin a hming an phuah 
a ni. Indo-Burmese pangolin hi Arunachal Pradesh-ah 
hmuh niin Assam-ah pawh a awm a, Nepal, Bhutan leh 
Myanmar-ah te pawh a awm rin a ni.

Sakei no hruai Gypsy-a an dan vangin 
thla 3 chhung Suspend

Umred Pauni Karhandla Wildlife Sanctuary hi 
Maharashtra-a awm niin Tiger Reserve a ni bawk a 

ni. He Sanctuary-ah hian ni 31/12/2024 khan khualzin  
\henkhat chu Forest Deptt. Gypsy hmangin hruai 
kual an ni a, hetia an kalnaah hian Sakei no hruai chet 
velna chu an chuanna Gypsy-in a dang lai video clips 
chu social media lamah a darh a. Hei vang hian Field 
Director chuan hma lain Gypsy driver leh khualzin 
hruaitu (Guides) chu ni 7 chhung a suspend a. He thil 
thleng hi Marathi daily— Loksatta-ah tarlan a nih leh 
tak avangin Field Director chuan Driver leh Guides a 
hremna chu tidanglamin thla 3 chhung a suspend bakah 
Rs. 25,000 a chawitir bawk a ni.

	 He thu hian Bombay High Court beng thlengin, 
Nagpur Bench, Bombay High Court chuan Sou Motu PIL 
a ziak lut a (No.1/2025). High Court chuan Sanctuary 
chhungah nungchate humhalh leh enkawl kawngah 
Wildlife (Protection) Act, 1972 zawm a pawimawhna 
te, nungchate tibuai lo zawnga hmalak a \ulnaah Forest 
Official-te’n an tih tur an tih a pawimawhna te tarlangin, 
Principal Chief Conservator of Forests (Wildlife) chu 
Sakei nufa humhalhna tura hmachhawp an siam leh he 
thil thleng chungchanga hma an lak dan ‘affidavit’ hmanga 
thehlut turin a hriattir a, he thubuai hi ni 20/1/2025-ah 
ngaihthlak leh tur a ni.

freshwater-a khawsa nunna nei chi hrang freshwater-a khawsa nunna nei chi hrang 
hrang mang mai hlauhawmah awm mekhrang mang mai hlauhawmah awm mek

IInternational Union for Conservation of Nature (IUCN) nternational Union for Conservation of Nature (IUCN) 
chuan a vawikhatna atan "multi-taxon global freshwater chuan a vawikhatna atan "multi-taxon global freshwater 

fauna assessment" an nei a. An zirchianna atanga a lan danin fauna assessment" an nei a. An zirchianna atanga a lan danin 
khawvel freshwater-a khawsa nunna nei chi hrang hrang khawvel freshwater-a khawsa nunna nei chi hrang hrang 
hmun 4-a \hena hmun 1 chu mang mai hlauhawmah hmun 4-a \hena hmun 1 chu mang mai hlauhawmah 
an awm mek a. Western Ghats, India chu "key global an awm mek a. Western Ghats, India chu "key global 
hotspot for threatened freshwater species" a nih thu an hotspot for threatened freshwater species" a nih thu an 
tarlang bawk a ni. An zir chianna hian fresh water ringa tarlang bawk a ni. An zir chianna hian fresh water ringa 
khawsa thil nung chi hrang 23,496 zet huapin, chakai, khawsa thil nung chi hrang 23,496 zet huapin, chakai, 
kaikuang, sangha leh daidep chi (odonates) te pawh a kaikuang, sangha leh daidep chi (odonates) te pawh a 
huam a ni.huam a ni.

Union Minister-in ISFR 2023 TlangzarhUnion Minister-in ISFR 2023 Tlangzarh

DDecember 21, 2024 khan Union Home Minister ecember 21, 2024 khan Union Home Minister 
Bhupender Yadav chuan India State of Forest Bhupender Yadav chuan India State of Forest 

Report 2023 (ISFR 2023) a tlangzarh. IFSR hi Forest Report 2023 (ISFR 2023) a tlangzarh. IFSR hi Forest 
Survey of India-in kum 1987 a\ang khan kum hnih danah Survey of India-in kum 1987 a\ang khan kum hnih danah 
a tichhuak \hin a ni. a tichhuak \hin a ni. 

FOrest Cover in Mizoram

		 He report-a a lan danin India ramah forest and He report-a a lan danin India ramah forest and 
tree cover hi 8,27,357 sq. km niin, kum 2021 aiin 1445 tree cover hi 8,27,357 sq. km niin, kum 2021 aiin 1445 
sq. km-in a pung a ni. Mizoram forest cover hi 85.34% sq. km-in a pung a ni. Mizoram forest cover hi 85.34% 
niin, India ram state bikah state len zawng nena chhûtin niin, India ram state bikah state len zawng nena chhûtin 
forest cover sâng ber a ni. forest cover sâng ber a ni. 

	 Ramngaw \ha (very dense forest) pawh 60.42%-in 	 Ramngaw \ha (very dense forest) pawh 60.42%-in 
a pung a, Ramngaw \ha laihâwl (Moderately dense forest) a pung a, Ramngaw \ha laihâwl (Moderately dense forest) 
pawh 67.72%-in pungin, open forest erawh 133.77%-in pawh 67.72%-in pungin, open forest erawh 133.77%-in 
a tlahniam thung a ni. a tlahniam thung a ni. 

SûNNA

Pu K. Lalbiakthanga (58), Research Officer, 
PCCF Office-a mi chuan ni 9.12.2025, 2:40 

AM khan min boralsan a, hemi ni vêk hian an 
in, Armed Vengah vuiliam a ni. 

Pu H. Lalhmunsanga (61), N. Vanlaiphai 
Division-a H.A thawk lai pawhin 20.12.2025 

khan min boralsan a. Ni 21.12.2025 khan Bangla 
Veng, N. Vanlaiphaiah vui a ni.

	 Kan thawhpui  min awm lohsan tate kan ngaiin 
kan ui hle a, an kalsan tâk an chhungte Pathianin 
thlamuan mawlh rawh se. 

Tun October to December, 2024 chhunga pension-a min 
chhuahsantute:
	 1.		  Pu C Zomuana, Ranger					   
	 2.		  Pu Zahlira, Forester
	 3.		  Pu Vanlalsanga, Chawkidar				  
	 4.		  Pu Kaphlira, Peon
	 5.		  Pu F Darliana, Forester					   
	 6.		  Pi Lalramdingi Chawngthu, UDC
	 7.		  Pu Rohnuna Head Constable.				  
	 8.		  Pi Laltlanmawii, Assistant
	 9.		  Pu Zothansanga, Forester					  
	 10.		  Pu VL Hlunchhunga, Chawkidar

Kumin 2024 chhung hian heng IFS Officer-te hi Mizora-
mah post an ni
	 1.	 Pu A K Biswal, PCCF 			   -	 (29.01.24)
	 2.	 Pu Karthikeyan V, ACF			   -	 (10.09.24)
	 3.	 Pu Yasodha K, CF 				    -	 (28.10.24)
	 4.	 Pi Ankit P Gaonkar, DCF 			  -	 (04.11.24)

Kumin chhungin heng hna tharte hi lak a ni
	 1.	 Upper Division Clerk    			   -    	 10	
	 2.	 Lower Division Clerk			   -	 6

Kumin chhunga Promotion pek zat
	 1.	 Deputy Ranger to Forest Ranger	 -	 3	
	 2.	 Forest Guard to Forester			   -	 1
	 3.	 LDC to UDC					     -	 6

All India Forest Sports meet

October ni 16-20 chhung khan AIFSM vawi 27-na 
chu Raipur-ah neih a ni a. Mizoram atangin mi 19 

kalin events 7-ah an tel ve a. Medal 14 la-in point 45 lai 
an hmu a ni. An medal rawn hawn hi Gold – 2, Silver – 9 
leh Bronze 3 a ni a. Heng medal lakte hi Carrom Board, 
Table Tennis leh Power Lifting atangin a ni a, uiawm takin 
medal lak lohnaah pawh 4-na dinhmun pali laiah an nei. 
Kan aiawha zu telte kan chhuang hle mai.An medal lak 
leh hlawhtlinna hi Minister pawhin ni 01.12.2024 khan 
a chamber-ah thingpui inpuiin a lawm nghe nghe a ni.

Medal latute: 
Gold 	 –	 1)	 JH Laltharliani & Miriam Hmangaihsangi 
					     (Carrom double)
			   2)	 Lalbiaknungi & R Zodinpuii (TT double)

Silver 	 –  	 1)	 JH Laltharliani (Carrom Women's Singles)
			   2)	 GS Munga (Carrom Men's Single)
			   3)	 GS Munga & JH Laltharliani 
					     (Carrom Mixed Doubles - Veteran & Open)
			   4)	 C. Vanlalruata (TT Men's Singles - Open)

KEIMAHNI
			   5)	 H. Lalrinawmi (TT Women's Single - 
					     Veteran)
			   6)	 R. Lalbiaknungi (TT Women's Single - Sr. 
					     Veteran)
			   7)	 H. Lalrinawmi & R. Zodinpuii (TT Wo-
					     men's Doubles - Veteran)
			   8)	 C. Vanlalruata & H. Lalrinawmi (TT Mixed
					     Doubles - Open)
			   9)	 Shri Jeho Lalramnghaka (Power Lifting 
					     Below 93 Kg)

Bronze	 –	 1)	 H. Lalrinawmi (TT Women's Singles - Open)
			   2)	 C. Vanlalruata & PC Lal\anpuia (TT Men's 
					     Doubles - Open)
			   3)	 Robert Lalrinawma (Power Lifting Below 
					     66 Kg)

4th Place	 –	 1)	 GS Munga & JH Laltharliani (Carrom 
					     Mixed Doubles - Open)
			   2)	 H. Lalrinawmi & R. Lalbiaknungi (TT 
					     Women's Doubles - Open)
			   3)	 Joseph Lalnunmawia (Power Lifting Below 
					     105 Kg)

Kai sâng

Heng a hnuaia IFS Officer-te hi Govt of India, Minsitry of 
Environment, Forests & Climate Change Department 

chuan 1.1.2025 khan a kaisantir a, kan lawmpui em em a ni.

1.	 Pu Mahesh Zoramthara Singson, CF
2.	 Pu Lalnunsanga Khawlhring, Selection Grade
3.	 Pu Lalduhthlana, JAG
4.	 Pi Margareth Lalramchhani, JAG
5.	 Pu PC. Lalchhandama, JAG


